
RETALLOS           EDITORIAL 
 

Letras galegas 2022 
   

Este ano 2022 adicouse o día das letras galegas a FLorencio 

Delgado Gurriarán, poeta, activista cultural e editor. Un gran 

loitador polo noso idioma e tamén pola democracia. Tivo que 

exiliarse de Galiza a raíz do golpe de estado do 1936. A pesar 

diso seguiu escribindo no seu idioma, e non pasou nin un día sen 

recordar a súa patria. 

 

LONGA VIDA AO GALEGO! 

 
 

Volta 
Nunha ridente alborada 
Vai o tren, cara o meu lar, 
Tanxendo unha pandeirada 
Coa ledicia de voltar. 

RETALLOS           CONCURSOS 

IX CONCURSO DE DEBUXO ESTARRECEDOR “PASÁMOLO BEN “ 

 

CATEGORÍA EDUCACIÓN INFANTIL 

 

 

 

 

 

 

 

 

 

 

 

 

 
 

 

 

 

  

Accésit 

“Os 

Vampibruxos” 

Autores: ADRI, 

MATÍAS, DANIELA 

MOSQUERA, 

AVRIL, 

ALEJANDRO, DA 

CLASE DE 

4 ANOS B 

 

1º premio 

“O Baile” 

Autores: 

ALUMNADO DE 

 3 ANOS B  

CATEGORÍA  1º E 2º EDUCACIÓN PRIMARIA 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

  

Accésit 

“Raio” 

Autor: 

ROI PENABAD DEIVE 

 1º A 

 

1º premio 

“A Senda 

Das 

Ánimas” 

Autora: 

ALBA REY 

SIERRA 

1º B 



8 
 

RETALLOS           CONCURSOS 

XII Concurso de Contos de Medo “Pasámolo ben” 

CATEGORÍA DE 3º E 4º DE EDUCACIÓN PRIMARIA 

1º PREMIO 

BIRTI E O DEMO DAS CABAZAS 

Esta arrepiante historia comeza na véspera de Samaín. A casa da familia Black é un bulir de 
preparativos: apetitosos doces que regalar aos nenos, misteriosos adornos en cada recuncho… 
Aquela era unha data destacada para todos os habitantes da vila pero para os Black, familia de 
meigas e feiticeiros dende o comezo dos tempos, era a noite máis importante do ano. 

Todos andaban concentrados na súa misión. Todos? E Birti? Onde anda este demo de nena? 

- Birti!!! A almorzar!!! 

A nosa pequena meiga protagonista puxéronselle os pelos de punta, lanzou o seu libro de maxia 
polo aire e púxose de pé dun brinco. 

- Xa vou, mamá – contestou, e baixou ao gran salón onde agardaba o resto da familia. 

Algo chamou a súa atención no xardín. Que eran aquelas pequenas cousas brillantes? Atraída 
polas misteriosas luces. Birti saíu ao xardín. 

- Caveiras!!! Son pequenas e brillantes caveiras!!! 

Birti, intrigada, non se daba conta de que se estaba adentrando no BOSQUE DAS CABAZAS. A 
luz da última caveira iluminaba o pé dunha tenebrosa árbore de pólas vermellas. 

- Seica está chovendo? - Preguntouse Birti secando do seu nariz a pinga que lle caera da árbore. 

- Sangue!!! A árbore está pingando sangue!!! 

Incrustado no tronco viu un estraño libro. A curiosidade de Birti fíxolle abrilo. 

- Aaaahhh! - un demo saíu voando do seu interior e Birti caeu de cu. 

- Son libre!!! O reinado dos demos está de volta!!! 

O corazón de Birti latexaba tan forte que apenas o puido escoitar. Que acababa de pasar? 

- Oh oh… volveu o demo – dixo unha voz tras dela. 

- E ti quen es? - Preguntou Birti. 

- Son Liv e esta Lil. Somos as pantasmas do bosque. Liberaches o demo das cabazas e tes que ir 
tras el. 

- Pero… como? Non sei  onde atopalo. 

As follas do libro comezaron a brillar iluminando un mapa con esta inscrición: 

Se o demo das cabazas queres atrapar as pedras sagradas terás que atopar 

- Eu coñezo esa pedra! - Dixo Liv. 

- Si Liv, agóchase no… Amazonas! -contestou Lil. 

- Xenial! Queridas pantasmas, preparadas para viaxar? Imos alá! 

E voando na súa vasoira máxica puxo rumbo ao sur. Abríronse paso entre as lianas, árbores e 
flores xigantes ata chegar a un claro ao pé do río. Brillando na ribeira atopou unha preciosa 
amazonita, pero cando Briti a recolleu… un montón de pequenos monstros formaron un remuíño 
no aire ao seu redor. Birti pechou os ollos e conxurou un campo de forza que a protexía facendo 
desaparecer as feas criaturas que se atrevían a tocalo. 

- BRAVO!!! Xa a temos!. 

- Agora temos que regresar ao bosque das cabazas e pechar para sempre a porta ao inferno – 
Dixo Lil. 

No bosque parecía terse detido o tempo. Birti observou detidamente  a tapa do libro: aquela 
silueta resultáballe familiar… 

- A amazonita!!! 

Colleu a pedra sagrada e colocouna na tapa do libro. Escoitouse un clic e as follas do libro 
abríronse emitindo un gran halo de luz morada. Un grito demoníaco atravesou todo o bosque e o 
demo apareceu diante delas e foi engulido pola forte luz, pechando de súpeto o libro tras el. 
Aínda co susto no corno, Birti tomou o camiño de volta a casa. 

Toa a familia Black estaba sentada á mesa do gran salón saboreando un delicioso almorzo. 

- Pero, onde estabas metida? A torta de cabaza xa arrefriou. 

- Síntoo mamá, fóiseme o tempo cos libros. 

-E ese colgante? 

 

Lúa Nova 

Chloé Valentina Bagnato Vidal, 3º A Educación Primaria  

CATEGORÍA DE 3º E 4º DE EDUCACIÓN PRIMARIA 

ACCÉSIT 

Lúa, a bruxa do bosque encantado, estirouse na súa casa da árbore, ergueuse nerviosa e correu 
á cociña. “Hoxe é Halloween, hoxe é Halloween” berrou na cociña. A súa nai mirouna sorrindo. 
“hoxe é a nosa noite”” dixo mentres remataba de prepararlle o almorzo. “Hoxe podemos pasear 
pola cidade, ninguén decatarase que non somos coma eles”. A súa nai sorriu e continuou coas 
súas tarefas diarias. 

Lúa pasou o dia nerviosa e cando faltaban unhas horas para a noite xa levaba o seu mellor traxe, 
negro e laranxa como a ela lle gustaba, e un fantástico sombreiro de bruxa de punta negra coma 
o carbón e uns magníficos restos laranxas que ela mesma cosera. As súas botas de punta 
perfectamente limpas, as medias con algún buraco e finalmente a vasoira. 

Agardou pacientemente á noite, e cando a súa nai abriu a porta, deulle un bico e saíu correndo. 
Puido observar como moitos dos seus compañeiros tamén saíron do bosque preparados para 
facer “BUUU”. Lúa quedou á beira do bosque, na escuridade, e cando pasaron os primeiros 
nenos fixo “BUUU”. Saltaron asustados e riron cando viron á moza bruxa agochada. Lúa tamén 
sorriu cando un deles díxolle que era o mellor disfrace de Halloween que vira. A noite continuou 
na mesma liña. Lúa asustaba aos nenos e nenas da vila, regalaba caramelos a algúns e sorría 
cada vez que lle lembraban o realismo do seu traxe. 

A noite pasou moi rápido. Lúa atopouse preto do bosque vendo o sol saír de novo. Volveu ao seu 
claro do bosque, onde meigas, magos e outras criaturas vivían en harmonía. Botaba de menos 

vivir cos humanos, pero sabía que estaba prohibido. O ano que vén outra vez. O ano que ven 
sería de novo Halloween. 

Ezequiel Reyes, 4º B Educación Primaria 

XII Concurso de Contos de Medo “Pasámolo ben” 

CATEGORÍA DE 5º E 6º DE EDUCACIÓN PRIMARIA 

1º PREMIO 

A LENDA VERDADEIRA 
 
Nun pobo, pequeno pero bonito, había unha tradición moi orixinal: as lendas. Algunha xente as 

cría, en cambio, outras non tanto. Aínda que todas foxen unha trola todo o pobo sabía que unha 

era certa, agás Carlos, un home de 21 anos, alto e delgadiño. 

Unha mañá, Carlos espertou cunha dor de moa terríbel! Por moita dor que fora a solución era das 

máis fáciles así que chamou ao seu dentista. Pero non era tan fácil como el cría. Os seu amigos, 

Bruno, Pablo e Hugo, puxéronse como tolos cando oíron a palabra “dentista”. 

- A lenda conta – dixo Pablo – que o dentista do noso pobo está máis que louco e en realidade é 

un asasino. Tamén contan que ten un aspecto terrorífico, mellor non o conto diante de todos… 

Carlos puxo unha cara de estrañeza e logo riu. Despois de case afogar coa risa dixo: 

- O tolo serás ti contando esas parvadas. 

Soltou unha risiña polo medio e continuou falando: 

- As lendas son lendas, quero dicir, é todo trola, así que vou ir ao dentista e xa está. 

Carlos non se deu conta do erro que estaba cometendo, así que cando o seu reloxo marcou as 

17:15 marchou no coche a todo correr. 

A viaxe non durou moito, a verdade, por que como xa dixen, o pobo era moi pero que moi 

pequeno. Pero Cando chegou, si que levou o susto da súa vida! Esa parte foi na que se deu 

conta porqué Pablo non quería dicir como era o lugar en alto. E a verdade é que daba medo, pero 

medo de verdade! Estaba moi asustado, e o peor é que a moa non o deixaba tranquilo! 

Carlos, que estaba máis que farto, case se desmaia, porque claro: entre a moa que non deixaba 

de doer, pensar que estaba só e non podía pedir axuda, ver todas as partes do corpo humano 

tiradas pola entrada unha a unha e todas ensanguentadas, ter máis que claro que o asasino ía 

aparecer tarde ou cedo… E o colmo xa era ter o seu animal favorito, o gato, morto e colgado pola 

cola da parede! 

Carlos dixo para si: 

- Carlos, tranquilo, ti só escapa correndo e todo solucionado. 

Pero nada, a mala sorte o seguía, porque todo o que estaba pasando non era suficiente, así que 

no primeiro paso, algo o agarrou do pescozo. Carlos, deu a volta e o que viu o acababa de 

trastornar, o asasino non era como el pensaba, senón que era un ser xa morto, aínda que non 

traspasaba, iso soubo porque, xa de lóxica, o estaba agarrando do pescozo! 

Carlos resistiuse, pero non tivo moito éxito, aínda que a verdade o asasino medio pantasma 

medio persoa, non parecía esforzarse moito. Directamente, parecía un tipo normal camiñando 

cun brazo para arriba agarrando un pescozo. 

Cando chegaron á habitación onde se supuña que tiñan que arrincarlle a moa, iso si que foi 

tremendo: pois na parede había colgado un coitelo con cachiños de cerebro, unha motoserra 

chea de sangue, unha pistola que segundo o cartel que había debaixo “era para os intrusos que 

non lles corresponde estar alí”. Carlos sabía que ese día non sairía ben parado, e ao mellor nin 

saía. E así foi, Carlos morreu. 

Carlos nonsabía que o asasino falaba, pero levou unha sorpresa desagradábel cando oíu unha 

terrorífica voz ronca: 

- Todos os seres que matei os gardei nesa sala de alí – sinalou unha porta chea de sangue e 

continuou – pero vou ser un pouco bo contigo, quero dicir, vouche matar, peronon te vou meter 

nesa sala senón vou facer unha cousa mellor… 

Carlos quedou moi sorprendido e se atreveu a preguntar: 

- Que vas facer comigo? De todos modos, por favor, non me mate! 

O asasino púxose a berrar dunha maneira que daba moito medo, porque puxo unha voz grave e 

ronca: 

- Xa está ben, de verdade! Se eu digo que vou matar a alguén, iso vai a misa! Todos din o mesmo 

e iso me cabrea! Acaso preguntei se te podo matar? Porque eu creo que non! Así que se pechas 

a boca acabamos antes! De todos modos estarás morto nunha hora pero logo te converterás nun 

morto vivinte coma min! Terás o mesmo aspecto ca min e matarás máis xente comigo! 

Carlos puxo unha cara de sorprendido, asustado e desesperado, todo ao mesmo tempo e 

preguntou berrando moito e con voz de aterrado: 

- O mesmo aspecto ca ti? 

O asasino puxo cara de ofendido e preguntou moi cabreado e berrando moito: 

- E que tes algún problema? Non che gusta o meu aspecto? Pois te fastidias! 

Xusto cando Carlos abriu a boca para falar, o asasino antes de que puidera pronunciar unha 

palabra berrou: 

- Cala! Vou coller a motoserra e dentro dunha hora espertarás co mesmo aspecto que eu e non 

se fale máis! 

O asasino colleu a motoserra e a acendeu. Como tiña unha cicatriz no pescozo, cargou a 

motoserra sobre o pescozo de Carlos mentres berraba: 

- Noooooooon! Aaaaaa! Para, por favor, nooooon! – e asúa voz se foi apagando. 

Despois dunha hora, Carlos espertou, aínda que máis ben non era Carlos, tiña o mesmo aspecto 

que o asasino! Tiña cicatriz no pescozo, os ollos colgando, era de cor gris, tiña uns poucos pelos 

brancos e tiña unha túnica chea de sangue. A verdade é que tiña moita dor, pero o asasino lle 

dixo que se acostumaría. 

O asasino dixo: 

- Agora, imos ao pobo a raptar a toda a xente que poidamos e lle faremos o mesmo que che fixen 

a ti. 

Os pensamentos de Carlostamén cambiaron porque tiña unhas ganas tremendas de matar xente. 

Así que colleu o coitelo e a pistola, e o asasino a motoserra. 

Do pobo tan bonito que era, acabou sendo un lugar tenebroso, seco e con mortos viventes cos 

ollos colgando, matándose de novo entre eles. 

A Autora Sinistra 

Paula García López, 5º A Educación Primaria 

 

 

ACCÉSIT 

A CASA DA BRUXA 
 
Esta historia que vos vou contar comeza nun pequeno pobo dos arredores de A Solaina, a noite 

de Samaín. Somos un grupo de catro rapazas moi amiguiñas; eu chámome Icía e as miñas 

amigas son Teresa, Valentina e Alejandra. 

Estabamos no instituto planificando o noso traxe de Samaín e  non nos poñiamos de acordo. Ao 

final decidimos disfrazarnos de zombis. 

Cando cheguei a casa a miña nai preguntou: 

- A ver , Icía, xa tes o traxe de Samaín? 

- Si mamá xa teño o traxe de Samaín. Ao final ímonosdisfrazar de zombis. 

- Vale, Icía, imos facer o traxe mañá. Invita ás túas amigas se queren vir a facelo tamén con nós, 

e miramos de buscar unha roupa vella para podela romper e pintar. 

- Ok, mamá. Mañá avísoas no instituto. 

Ao día seguinte, no instituto: 

- Ola, chicas. Que nervios que hoxe é Samaín! – dixo Teresa 

- Ola, xa, que nervios! – contestamos todas. 

- Unha cousa, chicas, queredes ir hoxe a miña casa a facer o traxe de Samaín?- dixen eu. 

- Vale – contestaron todas. 

- Despois falamos no recreo – dixen eu. 

Pasaban as horas e elas estaban nerviosas por saber como íamos facer o traxe e, de súpeto, 

riiiing riiiing, tocou a serea e chegou a hora do recreo. Empezaron a chegar as amigas pero 

Valentina non daba chegado porque o mestre de mates castigáraa porque estaba en Babia 

pensando no traxe que íamos facer hoxe. Como Valentina non daba chegado decidimos facer un 

acordo sen ela. 

- Entón que roupa imos traer? Pensaches algo? Porque eu estiven toda a clase de historia 

pensando unha roupa vella que teño na miña casa – dixo Alejandra. 

- Si, si. Eu tamén estiven a pensar o mesmo, unha roupa vella que pon o meu pai para traballar 

no campo – dixo Teresa. 

- Si, iso mesmo dixo a miña nai, de buscar unha roupa vella para poder rompela e pintala. Entón 

quedamos hoxe na miña casa despois de comer, logo á saída xa aviso eu a Valentina – dixen eu. 

Cando chegaron todas á miña casa, comezamos a facer os traxes coa axuda da miña nai e 

quedaron xenial. Entón comezamos a vestirnos, pintamos as caras de branco e as cuncas dos 

ollos de negro e os pelos alborotados. Rimos moito aínda que dabamos un pouquiño de medo. Xa 

estabamos listas! 

- Mamá, gústache como imos? 

- Estades que metedes medo. Veña pasádelo ben e acorda que tes que vir ás 22:00. 

- Bo, mamá, xa imos. 

- Deica logo. 

- Adeus, señora Claudia. Dixeron todas. 

Empezamos o percorrido polas rúas. Había moita xente con traxes que daban moito medo. 

Pasámolo xenial chamando ás casas, metendo sustos e tamén dábannos moitas chucharías. 

Cando íamos xa cada unha á súa casa, pasamos pola casa da meiga. Quedamos mirando para 

ela e dixo Alejandra, que é a máis valente de todas: 

- Vos atrevedes a petar na casa da bruxa? 

Entón dixo Teresa: 

- Eu si, pero se imos todas xuntas. 

Achegámonos moi asustadas pero non saíu ninguén. 

- Ímonos, que aquí non hai ninguén – dixen eu, que xa estaba desexando largarme de alí. 

E cando dimos a volta para marchar de súpeto ábrese a porta, a min puxéronseme os pelos de 

punta. Miramos e era unha velliña cun gato negro nos brazos e dinos: 

- Que queredes rapaciñas? 

Tiñamos tanto medo que non sabiamos que contestar. Entón a velliña nos volve falar. 

- Oh, claro, se é Samaín! Estades moi ben con ese traxes pero non teño chuches para ofreceres, 

pero se tedes tempo pódovos contar unha historia interesante. 

Mirámonos as unhas ás outras, un pouco temerosas e sentamos nas escaleiras da porta da casa. 

A velliña empezou a falar e de repente quedamos pasmadas coa historia que nos contou a 

velliña. Entón démonos conta que non era unha bruxa, senón unha velliña que se sentía moi soa. 

Cando nos íamos, a velliña nos invitou a volver unha tarde a merendar con ela e, se querían, os 

nosos pais. Cando  cheguei a casa díxenlle á miña nai: 

- Nai, paseino xenial. Estibemos na cas da bruxa e non é o que a xente di. É unha velliña 

encantadora que se sinte moi soa e conta unhas historias que parecen dun conto 

E a miña nai dixo: 

- Xa ves, Icía, como non se pode facer moito casodo que fala a xente porque non se pode xulgar 

a ninguén sen coñecela porque as aparencias enganan. 

Dende entón, un domingo ao mes, imos cos nosos pais a merendar con ela e nos sorprende 

cunha nova historia. 

Icía 

Andrea Cribeiro Veira, 5º C Educación Primaria 

RETALLOS         CONTO COLABORATIVO 

Iste ano o Equipo de Dinamización da Lingua Galega propuxemos para celebrar o Magosto a realización dun conto 
colaborativo, feiro por todo o alumnado do colexio. Uns inventaron o texto e outros as ilustracións. Eiquí só podemos 
reproducir o texto pero podedes ver unha fantástica representación do conto con ilustracións e música no blog da 
biblioteca do cole. 

CONTO COLABORATIVO - MAGOSTO 2021 2022 

Aló cando os animais falaban, había unha castaña que era dourada. A castaña facía espectáculos de maxia. 
Un día, nun deses espectáculos, tivo un erro e todo o público riuse dela. Dende entón a castaña desapare-
ceu e ninguén a atopaba. 

Un día, unha nena que ía camiñando polo bosque atopouna. Colleuna na man e comezou a brillar (escinti-
lar). A nena pechou os ollos e cando os abriu de novo a castaña xa non estaba. Nese momento viu un por-
tal dimensional onde había máis castañas douradas. A nena cruzouno e observou unha que brillaba moito 
máis. Mirou para atrás e o portal pechárase. De súpeto a castaña máis brillante achegouse á nena e díxolle: 

- Chámome Loura. Atópaste no Mundo das Castañas. Antes era maga ata que se riron miña. Pódesme axu-
dar? 

- Eu chámome Aurora e gustaríame axudarte para que volvas facer maxia. As demais tamén sodes máxi-
cas? 

Loura contestou: 

- Non, ningunha é máxica, teñen outras profesións: mestres/as, cociñeiros/as, médicos/as, malabaristas... 

Entón Aurora dixo: 

- Axudareite a que poidas recuperar de novo a maxia. E despois como poderemos saír de aquí? 

A castaña máxica respondeu: 

- Para poder recuperar os meus poderes debemos ir á árbore máis antiga do Mundo das Castaña e conse-
guir a semente máxica dourada. Pero, coidado! Non é nada fácil porque hai moitos obstáculos que superar. 
O máis difícil de todo é escalar a pedra máis grande e vencer ao temido gardián da árbore, chamado Ouri-
xo. 

Xuntas, Aurora e Loura, camiñaron ao longo do bosque enfrontándose á primeira proba... 

Atopan a un home ancián e con pinta de ser moi sabio que lles propón pasar uns enigmas. O primeiro que 
lles propón foi: 

- Que ten unha semana, unha hora e un día pero non un mes? 

Loura e Aurora non o acerta. 

- Oh, non! Que imos facer? - dixo Aurora. 

- Non te preocupes, teño unha idea!!! - dixo Loura. 

- Cal é? - dixo Aurora. 

- Podemos dicirlle ao ancián se nos pode dar outra oportunidade e cambiar a proba- dixo Loura. 

O ancián dixo cunha voz moi ronca: 

- Está ben, déixovos cambiar de proba pero antes deberades facerme un favor. O outro día caéuseme o 
meu colgante favorito ao río e non o atopo por ningures. Debedes buscalo na desembocadura do rio. 

Así fixeron. A desembocadura estaba preto do Bosque dos Castiñeiros onde vivían os Esquíos Cántabros 
que eran os animais máis feroces do Mundo das Castañas. Entón Loura e Aurora se disfrazaron de esquíos  

para poder atravesar o bosque e chegar á desembocadura e recuperar o colgante. Aurora e Loura mergu-
llaron ata o fondo da desembocadura. Viron algo brillar no fondo e achegáronse. Atoparon o colgante, co-
llérono e subiron á superficie. Puxeron os traxes que levaran posto e foron correndo ata ó vello. Déronlle o 
colgante. O vello púxose contento e agradeceulles moito o esforzo. Aurora e Loura pasaron á seguinte pro-
ba. 

Laura e Aurora tiñan que escalar unha rocha, pero antes de chegar un vagabundo díxolles: 

- Vouvos ensinar como facer a seguinte proba. 

Entón escalaron a rocha e arriba un ancián díxolles: 

- Podedes fallar unha vez de cada dous enigmas. O enigma é doado. Cal é a roda que menos xira cando 
xiras á esquerda e a dereita? 

- Non sei Aurora, e ti? 

- Creo que si - dixo Aurora. 

- Entón, cal? - dixo Loura. 

- A roda de reposto. 

- Acertastes – dixo o vello. 

- O seguinte é o difícil. Canto máis lle quites máis grande é, que é? 

- Un caixón cheo – dixo Loura. 

- Non – respondeu o vello. 

- Xa non podemos fallar, Loura - dixo Aurora. 

- Xa sei, a escuridade. 

- Correcto, podedes baixar. 

Baixaron por un tobogán. Abriuse unha comporta e caeron a unha cova. Un bebé xigante díxolles: 

- Se comedes máis castañas ca min en cinco minutos gañaredes a proba. 

Pasados os cinco minutos gañáronlle ao bebé entre as dúas. Ao rematar a proba foron a unhas escaleiras, 
subiron por elas e viron a árbore máxica. Cando se achegaron viron ó Ourixo, cunha vestimenta de coiro 
con pinchos, vixiando á árbore. Cando chegaron, pedíronlle a Ourixo se lles deixaba coller a semente dou-
rada. Ourixo respondeu: 

- Para que vos deixe tedes que gañarme nunha competición de tiro con arco. 

Comezaron a competición e ían moi igualados. Era o derradeiro tiro e tiñan que darlle ao branco para ga-
ñar! Loura tirou e deulle ao branco. Achegáronse á árbore. Aquela árbore era alta e maxestosa. Ao redor 
dela había montóns de sementes e tiñan que atopar a semente dourada. 

Pasaban horas e horas mentres que buscaban á semente dourada. Despois de revisar tódolos montóns non 
a deron atopado. Loura e Aurora xa non sabían que facer. De súpeto caeu un ourizo que brillaba. O ourizo 
abriuse e dentro estaba a semente dourada. Loura colleu a semente e comeuna. De súpeto volveu ter po-
deres. Fixo maxia para abrir o portal e que Aurora regresase ao seu mundo. 

Todos foron felices e comeron castañas. 

 

Fin 

Pikachu auga
Electricidade planta
entrenador lume
Pokemon pokeball

OS TRABALLOS DE 4ºA 

1. EXPERIMENTOS: CARREIRA DE GLOBOS 
 

Autoría: Adrián, Álex, Claudia, Gabriel, Gael, Hugo, Iago López, Íker, Lois, Raúl, 
Lara G. Couce e Málick. 

MATERIAIS 
Cartolina, caixa de mistos, 3 pallas, 2 palillos, tapón de botella, un globo, cinta 
illante, un boli e unhas tesoiras. 

PROCESO 
1. Corta en dous a palla, cada porción máis curta ca o ancho da caixa de mistos. 
2. Pega con cinta as pallas á caixa, mira ben que queden rectas. 
3. Mete o pincho polas pallas, para que quede un pequeno anaco de pincho por 
cada lado. 
4. Utiliza o pincho cortado para medir outro anaco idéntico. Despois córtaos. Estes 
dous cachos de pincho van ser os eixes.  
5. Coloca un tapón de botella e recorta catro circunferencias. Iso van ser as rodas 
do noso enxeño.  
6. Usa a punta afiada dun pincho en medio das rodas.  
7. Ensarta un dos eixes pola palla frontal e encaixa gramando. Fai igual coas rodas 
traseiras. 
8. Corta a parte do globo por onde sopras. Despois, encaixa o globo coa punta da 
palla. Axusta coa cinta. 
9. Adhire con cinta a palla á parte de riba do vehículo. A zona onde se une o globo 
debe quedar na metade da estrutura do coche. 
10. Sopra pola palla para inflar o globo e tapa a punta co dedo. Coloca o coche 
sobre unha superficie lisiña, destapa a punta da palla e... 
 

MIRA COMO CORRE! 

OS TRABALLOS DE 4ºA 

2. MANUALIDADES: FLOR DE PAPEL 
 

Autoría: Alba,  Aloia, Blanca, Diego, Eloi, Iago Álvarez, Irene, Lara G. Cereijo, Lu-
cas, Nerea, Nicole e Noa. 

MATERIAIS  
 
Limpapipas, papeis de seda de cores, tesoiras, pegamento... 
 

PROCESO 
 
Como nos gustan as manualidades! Imos facer unha flor de papel. Aínda que poden 
estar feitas de papel impreso, nós ímolo facer con papel de seda e un limpapipas, 
para o que non necesitarás máis que o limpapipas, papel e tesoiras.  
 
Con un pouco de papel de seda, que é fácil de usar, e uns limpapipas, podemos 
facer varias flores de papel de seda e unir un ramo para poñer nun vaso. Tamén 
podemos pegalas cunha corda. 
 
Primeiro hai que dobrar ben o papel ata formar un cadrado e despois cortar os ex-
tremos para darlle forma redondeada. O seguinte paso é dobralo ata que estea lis-
to para colocar o limpapipas, con el hai que atar a flor e deixar que a suxeita e 
que sirva de póla. 

 

E XA ESTÁ LISTO! 

 

 



43 
 
RETALLOS          COLABORACIÓNS 



44 
 
 



45 
 

RETALLOS          COLABORACIÓNS 

 

 

  



46 
 

RETALLOS          COLABORACIÓNS 

 

 

  



47 
 

RETALLO RETALLOS        COLABORACIÓNS 

  



48 
 

RETALLO RETALLOS        COLABORACIÓNS 

 

  



49 
 

RETALLOS          COLABORACIÓNS 

 

  



50 
 

RETALLOS          COLABORACIÓNS 

EXCURSIÓN DE FIN DE CURSO DOS NENOS E NENAS DE 6º EP 

 

 

 

Despois de dous anos de pandemia, os nenos de 6º de primaria volvemos facer excursión de fin 

de curso!! 

O 24 de maio cruzamos a fronteira con Portugal para chegaraonoso destino: PENA AVENTURA. 

Pasámoloxenialfacendo un montón de actividades: A tirolina máis grande de Europa, paintball, 

paddle surf… Ata montamos a cabalo! 

Ademais, tamén tivemos a oportunidade de visitar a cidade de Braga, que estaba celebrando a 

súafeira medieval. 

Se escaneas este código QR, poderás ver un vídeo coas nosas aventuras alí. 

